
〈北隂奉表於髙祖請為内應及陳平上悉閲江南衣冠之士。次至藴上以為夙有向化之心超授儀同左僕射。髙熲不悟上㫖。進諫曰。裴藴無功於〉

〈國寵踰倫輩臣未見其可。上又加藴上儀同。熲復進諫。上曰可加開府。熲乃不敢復言。即日拜開府儀同三司。禮賜優洽〉天遺朕

士〈西漢書郊祀志武帝時膠東王康后欲媚於上。乃遣宫人欒大入求見言方武帝既誅文成。後悔其方不盡及見大。大說迺拜大為五利〉

〈將軍居月餘得四印。得天士將軍。地士將軍大通將軍印。制詔御史。朕臨天下二十八年。天若遺朕士而大通焉。乾稱飛龍鴻漸于般朕意庶幾與〉

{{雙行註文|焉。葆力之士〈莊子雜篇舜以天下讓其友石户之農石户之農曰。卷卷乎后之為人葆力之士也。以舜之德為未〉

〈至也。於是夫負妻戴𢹂子以入海終身不反也。〉籠絡時士〈百川學海韓忠獻遺事。公謂吕申公為相。以進賢自任恩〉

〈歸於已。時士皆出其籠絡。獨歐范尹旋收旋失終不受其籠絡云。〉蚤知之士〈史記樂毅傳。蚤知之士。名成而不毁〉

〈故稱於後世。〉傾覆之士〈資治通鑑唐昭宗大順元年夏四月。𥘉張濬因楊復恭以進復恭中廢。更附田令孜而薄〉

〈復恭。注更工𢖍翻改也及復恭再用事深恨之。上知濬與復恭有隙。特親𠋣之濬亦以功名為己任。每自比謝安裴度克用之討黄巢屯河中也。濬〉

〈為都統官王鐸為都統。奏濬為判官。克用薄其為人。聞其作相。私謂詔使曰。張公好虚談而無實用。傾覆之士也。主上采其名而用之。他日交亂天〉

〈下必是人也。濬聞而衘之。〉傾危之士〈史記張儀傳。太史公曰。三晉多權變之士。夫言從𢖍强秦者。大抵皆三晉之人〉

〈也夫張儀之行事甚於蘇秦。然世惡蘇秦者。以其先死而儀振暴。其短以扶其說成其𢖍道。要之此兩人真傾危之士哉。〉佽飛射

士〈西漢書宣帝紀神爵元年西羌反。發三輔中都官徒弛刑。及應募佽飛射士服虔曰。周時度江越人在船下負船將覆之。佽飛入水殺之〉

〈漢因以材力名官。如淳曰。吕氏春秋。荆有兹非得寳劒於千將。度江中流。兩蛟繞舟。兹非㧞寳劒赴江剌兩蛟殺之。荆王聞之。仕以執圭。後世以為〉

〈勇力之官兹佽音相近。臣瓉曰。本秦左弋官也。武帝改曰佽飛。官有一令九丞在上林苑中。結矰繳弋鳬鴈嵗萬頭。以供祀宗廟。許慎曰。佽便利也。〉


〈使利矰繳以弋鳬鴈。故曰佽飛詩曰抉拾既佽者也。師古曰。取古勇力人以名官。熊渠之類是也。亦因取其便利。軽疾若飛。故號佽飛弋鳬鴈事自〉

